
VUÄPPÕS PIRRÕS-SUÕJJLEM-MEÄRRÕÕZZIN ČOʹRSTÕÕǤǤ OOCCÂM VÄÄRAS

Tän lomaakk ââʹnet, ko ooʒʒât Aarktlaž Lappi pirrõs-suõjjlummšest čoʹrstõõǥǥ vueʹlnn looǥǥtõllum kååʹdd pirrõs-suõjjlem-meärrõõzzin:

Jeänõõǥǥ kååʹdd pirrõs-suõjjlem-meärrõõzz 15.11.2012 § 40

15 § Puõccui ääidast âânnmõš da poortummuš

Puõccui ääidast âânnmõš leʹbe poortummuš I klaass påʹnnčääʹccvuuʹdin lij ǩiõlddum. 

Puõccui poortummuš čääʹccvuuʹdest leʹbe tõn kõõskteʹmes õõldâsvuõđâst  suõiʹnin leʹbe jeeʹres rehuin lij ǩiõlddum. Poortempääiʹǩ da vuåju, vuäj, jooǥǥ, läädd leʹbe jääuʹr kõʹsǩǩe âlgg kuâđđjed uuʹccmõsân 10 mettar kååbda suõjjvuʹvdd. Suõjjvuuʹd kobddvuõđâst âlgg väʹldded lokku še tuʹlvv nuʹtt, što čääʹcc ij pâjjan 10 mettred âʹlddlab poortempääiʹǩest.

Poortummšen jeät ǩiõčču puõccui noorrmõõžžâst da čiõkkâr jååʹđtummšest uuʹcces da kõskkpoddsaž suõiʹni âânnmõõžž.

Aanar kååʹdd pirrõs-suõjjlem-meärrõõzz 5.6.2014 § 33

14 § Puõccui ääidast âânnmõš da poortummuš

14.1 Puõccui ääidast âânnmõš leʹbe poortummuš čääʹcchaʹŋǩǩeemââʹnnmest åårrai påʹnnčääʹccvoudda lij ǩiõlddum.

14.2 Puõccui poortummuš čääʹccvuuʹdest leʹbe tõn kõõskteʹmes õõldâsvuõđâst  suõiʹnin leʹbe jeeʹres rehuin lij ǩiõlddum. Poortempääiʹǩ da vuåju, vuäj, jooǥǥ, läädd leʹbe jääuʹr kõʹsǩǩe âlgg kuâđđjed uuʹccmõsân 10 mettar kååbda suõjjvuʹvdd (vrt. 12.3 §). Suõjjvuuʹd kobddvuõđâst âlgg väʹldded lokku še tuʹlvv nuʹtt, što čääʹcc ij pâjjan 10 mettred âʹlddlab poortempääiʹǩest.

Poortummšen jeät ǩiõčču puõccui noorrmõõžžâst da čiõkkâr jååʹđtummšest uuʹcces da kõskkpoddsaž suõiʹni âânnmõõžž.

Uccjooǥǥ kååʹdd pirrõs-suõjjlem-meärrõõzz 7.4.2014 § 13

14 § Puõccui ääidast âânnmõš da poortummuš

14.1 Puõccui ääidast âânnmõš leʹbe poortummuš čääʹcchaʹŋǩǩeemââʹnnmest åårrai påʹnnčääʹccvoudda lij ǩiõlddum.

14.2 Puõccui poortummuš čääʹccvuuʹdest leʹbe tõn kõõskteʹmes õõldâsvuõđâst  suõiʹnin leʹbe jeeʹres rehuin lij ǩiõlddum. Poortempääiʹǩ da vuåju, vuäj, jooǥǥ, läädd leʹbe jääuʹr kõʹsǩǩe âlgg kuâđđjed uuʹccmõsân 10 mettar kååbda suõjjvuʹvdd (vrd. 12.3 §). Suõjjvuuʹd kobddvuõđâst âlgg väʹldded lokku še tuʹlvv nuʹtt, što čääʹcc ij pâjjan 10 mettred âʹlddlab poortempääiʹǩest.

Poortummšen jeät ǩiõčču puõccui noorrmõõžžâst da čiõkkâr jååʹđtummšest uuʹcces da kõskkpoddsaž suõiʹni âânnmõõžž.


Čoʹrstõõǥǥ vuäitt ooccâd Jeänõõǥǥ, Aanar da Uccjooǥǥ kooʹddi vuuʹdest puäʒʒhååid harjjteei toiʹmmharjjteei. Ooccmõõžž vuäitt tooiʹmted še luõvâld ǩeeʹrjtum ooccmõššan, leša ooccmõõžžâst âʹlǧǧe õlmmned a puk lomaakkâst raukkum teâđ. Ooccmõʹšše âlgg õhtteed kaiʹbbjum meâlddõõzzid.

Ooccmõõžž âlgg tooiʹmted addrõʹsse kirjaamo@sodankyla.fi leʹbe Arktisen Lapin ympäristönsuojelu, 
PL 60, 99601 Sodankylä.


Tiuddeemvuäppõõzz

2. Åårramsââʹj pirrõsnääʹl
Täʹst âlgg uʹvdded teâđaid vuuʹd õlddsin åårrai påʹnnčääʹccvuuʹdin, čääʹccvuuʹdin, vueiʹtlvaž suõjjlemvuuʹdin di jeeʹres pirrõsnaaʹlin.

  3. Tooiʹm kovvõs
Tääʹrǩab kovvõs tooiʹmest, jm. poortum puõccui mieʹrr, mõin poortet, mõõn nalla poortet, mõõn täujja poortet, mõin porrmõõžž jååʹđtet, ruõkkât-a toiʹmmvuuʹdest porrmõõžž leʹbe tooiʹmest jeeʹres taarbšum ääʹšš, kõskk hääit vuâlaž paaiʹǩid (<1 ǩm).

  5. Aʹrvvlõs toiʹmmjem pirrõsvaaiktõõzzin
Oocci aʹrvvlõs tooiʹm vaaiktõõzzin pâjj- da påʹnnčaaʹʒʒid, maddu, aimmu, luâđ äärvaid, tiõrvâsvuõʹtte da ruäʹssvõsvuõʹtte.


Ooccmõõžž ǩiõttʼtõõllmõš

Ooccmõõžžâst raaukât taarb mieʹldd ciâlklmid ääʹššvuäzzlain, mâʹte mädd- leʹbe čääʹccvuuʹd vuäʹmsteeʹjest, Lappi JJP-kõõskõõzzâst da Meäʹcchalltõõzzâst.

Ooccmõõžž ärvvtõllum ǩiõttʼtõõllâmäiʹǧǧ lij nuʹtt kuõʹhtt määnpââʹj. Tuʹmmstõõǥǥ tooiʹmtet ooccja ǩeerjlânji. 


Tooiʹm alttummuš da puuttmõš

Tooiʹm ij vuäǯǯ altteed õuʹddel pirrõs-suõjjlemveʹrǧǧneeʹǩǩ miõttâm čoʹrstõõǥǥ. Vueiʹtlvaž miõttlõs čoʹrstõktuʹmmstõõǥǥâst uuʹdet tarbbsallaš meärrõõzzid jm. kuõskeeʹl toiʹmmjemääiʹj, paaʒʒtõshuâl, vaarlaž paaʒʒtõõzzi ǩiõttʼtõõllmõõžž, puâldaunnsi ǩiõttʼtõõllmõõžž di taʹrǩstummšid.

Toiʹmmharjjteei âlgg tuejjeed iʹlmmtõõzz tooiʹm altteem- da puuttâmääiʹjest pirrõs-suõjjlemveʹrǧǧnekka meärrõõzzin iʹlmmtum nääʹleld. Tooiʹm åårramsââʹjest tuejjeet taʹrǩstõõzz tooiʹm ääʹljeeʹst di tooiʹm puuđeeʹst. Taʹrǩstemääiʹjest suåvât jeäʹrben pirrõstaʹrǩsteeʹjin.

Tooiʹmest šõddi paaʒʒtõõzzi tooiʹmtummšest vueʹǩǩsõs vuâsttaväʹlddempäikka âlgg tooiʹmted vuâsttavaʹlddjest vuåǯǯum kuuitid/tuõđtõõzzid suõjjlemveʹrǧǧnekka vuõiʹǧǧest ko tooiʹm lij puuttâm.

